
	[bookmark: _Hlk69199583]1. ՀՀ արդարադատության նախարարություն

	31.07.2024թ.

	
	N /27.4/30086-2024

	Դիտողություններ և առաջարկություններ չկան:

	Ընդունվել է։

	2. ՀՀ Բարձր տեխնոլոգիական արդյունաբերության նախարարություն
	31.07.2024թ.

	
	N 01/10/6449-2024

	ՀՀ կառավարության որոշման նախագիծը ներկայացվել է ոլորտային միություններին՝ դիրքորոշում ստանալու նպատակով: Արդյունքները կներկայացվեն լրացուցիչ:

	Ընդունվել է։

	3. ՀՀ Պետական եկամուտների կոմիտե
	05.08.2024թ.

	
	N 01/3-3/47295-2024

	Նախագծի 1-ին կետին և հիմնավորմանը համապատասխան՝ Նախագծով սահմանվում է «Ազատ տնտեսական գոտիների մասին» օրենքում լրացումներ և փոփոխություններ կատարելու մասին» 2024 թվականի հունիսի 12-ի ՀՕ-298-Ն օրենքի 4-րդ հոդվածի 5-րդ մասով նախատեսված՝ «Ազատ տնտեսական գոտիների մասին» ՀՀ օրենքի 14-րդ հոդվածի 1-ին մասի 8-10-րդ կետերով սահմանված ծրագրային ապահովման մշակման, տվյալների հիմնապաշարների  և տեղեկատվական ռեսուրսների մշակման և կիրառման, օպերատիվ ռեժիմում կրիպտոակտիվների՝ բիտկոյների և այլ ալտկոյնների ստեղծման գործունեության տեսակների արդյունքներով եկամուտների ստեղծման համար անհրաժեշտ հիմնական գործողությունների ցանկը՝ համաձայն հավելվածի, ինչ թույլ կտա ապահովել օրենքի համապատասխան դրույթների կիրարկումը։ 
Սակայն Նախագծի հավելվածով սահմանված է՝ ինչ է ներառում և ինչ է ենթադրում  ծրագրային ապահովման մշակումը, տվյալների հիմնապաշարների և տեղեկատվական ռեսուրսների մշակումը և կիրառումը, oպերատիվ ռեժիմում կրիպտոակտիվների՝ բիտկոյների և այլ ալտկոյնների ստեղծումը, և Նախագծի հավելվածի բովանդակությունից հասկանալի չէ՝ որն է օրենքի 14-րդ հոդվածի 1-ին մասի 8-10-րդ կետերով նախատեսված գործունեության տեսակների արդյունքներով եկամուտների ստեղծման համար անհրաժեշտ հիմնական գործողությունների ցանկը։ Մինչդեռ, օրենքի 14-րդ հոդվածի 1-ին մասի 8-10-րդ կետերով նախատեսված գործունեության տեսակներ իրականացնող շահագործողները պետք է բավարարեն ազատ տնտեսական գոտիներում իրական ներկայության պայմաններին և պահպանեն դրանք, այն է՝
- գործունեության տեսակների արդյունքներով եկամուտների ստեղծման համար անհրաժեշտ հիմնական գործողությունների իրականացումը ազատ տնտեսական գոտու տարածքում: Ընդ որում՝ գործունեության տեսակների արդյունքներով եկամուտների ստեղծման համար անհրաժեշտ հիմնական գործողությունն այն գործողությունն է, որի արդյունքով ձևավորվում (ստեղծվում) է շահագործողի՝ օրենքի 14-րդ հոդվածի 1-ին մասի 8-10-րդ կետերով նախատեսված գործունեության տեսակների արդյունքներով ձեռնարկատիրական եկամուտների առաջնային աղբյուրը, բացառությամբ օժանդակ գործունեության,
- գործունեության տեսակների արդյունքներով եկամուտների ստեղծման համար անհրաժեշտ գործողությունների իրականացում ծրագրով նախատեսված թվով որակավորված, լրիվ դրույքով աշխատողների միջոցով,
- գործունեության տեսակների արդյունքներով եկամուտների ստեղծման համար անհրաժեշտ գործողությունների իրականացում ծրագրով նախատեսված ծավալով գործառնական ծախսերի միջոցով։
Հաշվի առնելով վերոնշյալը, կարծում ենք նախագիծը խմբագրման կարիք ունի՝ «Ազատ տնտեսական գոտիների մասին» օրենքում լրացումներ և փոփոխություններ կատարելու մասին» 2024 թվականի հունիսի 12-ի ՀՕ-298-Ն օրենքով պահանջվող և նույն օրենքի դրույթներից բխող գործողությունների ցանկի հստակ սահմանման նպատակով։
Միաժամանակ, հաշվի առնելով, որ «կրիպտոակտիվ» հասկացությունը, կրիպտոակտիվներով իրականացվող գործարքների մասով ծագող հարաբերությունները Հայաստանի Հանրապետության օրենսդրությամբ ներկա փուլում կարգավորված չեն (գտնվում են կարգավորման փուլում), ուստի կարծում ենք ներկա փուլում նպատակահարմար չէ oպերատիվ ռեժիմում կրիպտոակտիվների՝ բիտկոյների և այլ ալտկոյնների ստեղծման գործունեության արդյունքներով եկամուտների ստեղծման համար անհրաժեշտ հիմնական գործողությունների ցանկի սահմանումը։
	Ընդունվել է։
Ներկայումս նպատակահարմար է Նախագիծը շրջանառել ներկայացված տրամաբանությամբ։ Առաջարկվող Նախագծով սահմանվող՝ օրենքի 14-րդ հոդվածի 1-ին մասի 8-10-րդ կետերով նախատեսված գործունեության տեսակների արդյունքներով եկամուտների ստեղծման համար անհրաժեշտ հիմնական գործողությունների ցանկը մշակվել է ոլորտային ընկերությունների հետ քննարկումների արդյունքում և հետագայում անհրաժեշտության դեպքում առկա ցանկը կլրամշակվի։
Միաժամանակ նշենք, որ հաշվի առնելով այն հանգամանքը, որ արդեն իսկ «Ազատ տնտեսական գոտիների մասին» օրենքում լրացումներ և փոփոխություններ կատարելու մասին» 2024 թվականի հունիսի 12-ի ՀՕ-298-Ն օրենքի 4-րդ հոդվածի 5-րդ մասով նախատեսված՝ «Ազատ տնտեսական գոտիների մասին» ՀՀ օրենքի 14-րդ հոդվածի 1-ին մասի 8-10-րդ կետերով որպես գործունեության տեսակ սահմանվել է օպերատիվ ռեժիմում կրիպտոակտիվների՝ բիտկոյների և այլ ալտկոյնների ստեղծումը ըստ դրա առաջարկվող Նախագծով սահմանվել է  համապատասխան դրույթ։


	4. ՀՀ ֆինանսների նախարարություն

	07.08.2024թ.

	
	N 01/2-1/16446-2024

	Հայտնում ենք, որ սկզբունքային առարկություններ չկան։
Միաժամանակ, հայտնում ենք, որ մեր կարծիքով Նախագծով հաստատվող հավելվածի 1-ին կետում 2-րդ, 3-րդ և 4-րդ նախադասությունները հանելու դեպքում Նախագծի բովանդակությունը չի փոփոխվի, քանի որ դրանք ուղղված չեն որևէ հարաբերության կարգավորմանը։
     Հաշվի առնելով վերոգրյալը՝ առաջարկում ենք քննարկել Նախագծի հավելվածի 1-ին կետից վերոնշյալ նախադասությունները հանելու նպատակահարմարության հարցը։

	Ընդունվել է։
Նախագիծը լրամշակվել է։

	5.Վարչապետի աշխատակազմ
Իրավաբանական վարչություն
	09․09․2024թ․

	
	02/16․17/30773-2024

	     Նախագծի նախաբանում որպես որոշման ընդունման լիազորող նորմ նշված է ««Ազատ տնտեսական գոտիների մասին» օրենքում լրացումներ և փոփոխություններ կատարելու մասին»» 2024 թվականի հունիսի 12-ի ՀՕ-298-Ն օրենքի 4-րդ հոդվածի  5-րդ մասը, սակայն նշված դրույթը ոչ թե հանդիսանում է ՀՀ կառավարության համապատասխան որոշման ընդունման համար լիազորող նորմ, այլ սահմանում է նշված որոշման ընդունման ժամկետը։ Հետևաբար՝ գտնում ենք, որ նախագծի նախաբանը վերանայման կարիք ունի։


	Ընդունվել է։
Նախագիծը լրամշակվել է։

	6.ՀՀ Վարչապետի աշխատակազմ
Փոխվարչապետ Մհեր Գրիգորյանի գրասենյակ
	09․09․2024թ․

	
	02/16․17/30773-2024

	     Առաջարկում ենք նախագիծն ուղարկել կարծիքի նաև Հայաստանի տեղեկատվական համակարգերի գործակալություն: Միաժամանակ ամփոփաթերթում ԲՏԱ նախարարության կողմից նշվել է, որ ՀՀ կառավարության որոշման նախագիծը ներկայացվել է ոլորտային միություններին՝ դիրքորոշում ստանալու նպատակով: Կարևոր ենք համարում նաև նշված ոլորտային միություններից կարծիքների ամփոփումը:
	Ընդունվել է։
Նախագիծը ներկայացվել է Հայաստանի տեղեկատվական համակարգերի գործակալություն։


	7․ ՀՀ Բարձր տեխնոլոգիական արդյունաբերության նախարարություն
	18․09․2024թ․

	
	01/10/7721-2024

	     Ի լրումն ՀՀ բարձր տեխնոլոգիական արդյունաբերության նախարարության 2024 թվականի հուլիսի 31-ի թիվ 01/10/6449-2024 գրության՝ տեղեկացնում եմ, որ «Ծրագրային ապահովման մշակման, տվյալների հիմնապաշարների և տեղեկատվական ռեսուրսների մշակման և կիրառման, օպերատիվ ռեժիմում կրիպտոակտիվների՝ բիտկոինների և այլ ալտկոինների ստեղծման գործունեության տեսակների արդյունքներով եկամուտների ստեղծման համար անհրաժեշտ հիմնական գործողությունների ցանկը սահմանելու մասին» ՀՀ կառավարության որոշման նախագծի վերաբերյալ ոլորտային միություններից դիրքորոշում չի ստացվել։
	Ընդունվել է։




